
	1. Croeso ac ymddiheuriadau
	

	2. Materion yn codi o’r cofnodion diwethaf

Derbynwyd y cofnodion fel rhai cywir.

3. Datgan Diddordeb
4. Ethol Cadeirydd ac Is-gadeirydd
Cytunwyd i ethol Huw Davies fel Cadeirydd a Einir Young fel Is-gadeiryddes PAG.

5. Cynllun Lleihau Ôl-Troed Carbon
Dosbarthwyd copïau o gynllun drafft ar gyfer ehangu’r Cynllun Ol-troed Carbon i’r sector gymunedol.  Gofynnodd SGM am sylwadau ar y ddogfen erbyn 20fed Mehefin 2011.  Dosbarthwyd hefyd ddogfen awdit o ganlyniadau’r gynhadledd Ol-troed carbon a oedd yn cynnwys disgrifiad o pam fod rhai syniadau wedi ei cynnwys ac eraill ddim.  Ymysg y prosiectau wedi eu cynnwys oedd prosiect i greu cronfa fuddsoddi lleol a chreu cytundebau gwasanaeth gyda sefydliadau lleol ar gyfer darparu gwasanaethau i unigolion, busnesau a sefydliadau.
Gofynnodd HD os oedd amserlen neu gyllid mewn lle ar gyfer y prosiect, ymatebodd SMG trwy ddweud fod angen i PAG gytuno ar y cynllun yn gyntaf cyn ei yrru ymlaen i’r Bwrdd Prosiect a chwilio am ffynonellau ariannol.  Adroddodd bod cynllun drafft wedi ei gyflwyno i’r Bwrdd yr wythnos diwethaf.  Eglurodd y bydd yn ceisio creu cronfa fuddsoddi lleol yn dilyn y gynhadledd.
Mynegodd FV bryder dros waith diweddar a wnaethpwyd yn stad Ysgubor Goch, Caernarfon.  Mae’n ymddangos bod gwaith ail-doi, newid ffenestri a rhoi cot allanol wedi eu gwneud i’r tai ond nid insiwleiddio ac nad oedd contractwyr lleol wedi eu defnyddio.  Cytunwyd i lythyru Cartrefi Cymunedol am ymateb.

Cytunwyd i aelodau gyflwyno sylwadau ar y ddogfen erbyn 20fed Mehefin 2011.

Cynllun Peilot Llifogydd Pwllheli
Adroddodd SaG ei bod wedi derbyn diweddariad gan Gareth Wright yn egluro mai cynllun ydi hwn i edrych ar effaith newid hinsawdd yn y 100 mlynedd nesaf ar ardal Pwllheli a chreu cynlluniau i ddelio gyda’r newidiadau.  Mae hefyd yn edrych ar ffyrdd o ddelio gyda amddiffynfeydd a’r effaith ar yr economi ac yr amgylchedd.  Mae gweithdy technegol wedi ei gynnal ym mis Mawrth gyda aelodau o’r Cynulliad a’r Adran Gynllunio.  Dywedodd y byddai arddangosfa SMP2 a Pheilot Pwllheli yn cael ei gynnal yfory, 25 Mai yng Nghlwb Hwylio Pwllheli.

6. Rhaglen Waith 2011-2012

Dosbarthwyd copïau o Raglen Waith Ddrafft PAG ar gyfer 2011-2012.  Cytunwyd i gynnwys y rhaglen ac i’r bartneriaeth fynd yn ei blaen gyda’r rhaglen am y flwyddyn nesaf. 
Nododd EY y dylid cysylltu gyda mentrau amgylcheddol e.e. Blaenau Werdd er mwyn cyd-weithio drefnu cynadleddau’r bartneriaeth.  Nodwyd hefyd y dylid bod cysylltiad gyda phartneriaethau o siroedd eraill.  Gosod manylion mentrau amgylcheddol ar wefan PAG. 
Nododd FV bod nifer o fentrau amgylcheddol yn dibynnu ar arian cyfatebol i’w cyllido ac yn aml iawn nad oes dim arian cyfatebol ar gael ganddynt.  Cytunwyd i lythyru’r Cynulliad i egluro’r sefyllfa.  
7. Adroddiad Ariannol

Dosbarthwyd copïau o adroddiad ariannol PAG 2010-2011.
8. Prosiectau PAG

Adroddodd SaG bod adborth cadarnhaol wedi ei dderbyn gan lyfrgelloedd yn dilyn y cynllun benthyg mesuryddion o lyfrgelloedd Gwynedd. Mae cyfanswm o 17 o lyfrgelloedd a 2 lyfrgell symudol yn darparu’r mesuryddion ynni i’w benthyg.  Adroddodd bod 20 o fesuryddion wedi eu rhoi ar fenthyg i deuluoedd disgyblion Ysgol Treferthyr, Criccieth ac Ysgol Crud y Werin, Aberdaron ac y bydd y mesuryddion ar gael i ysgolion dalgylch Caernarfon yn ystod tymor y nesaf.
Mae Cystadleuaeth Gerddi Bwyd wedi ei lawnsio ar gyfer 2011 gyda categoriau ar gyfer unigolion ac ysgolion. 
9. Costau Teithio
Adroddodd SaG ei bod wedi derbyn cais i drafod costau teithio ar gyfer aelodau PAG o’r sector breifat.  Dywedodd ei bod wedi gwneud ymholiadau gyda partneriaeth PEG a’u bod hwy yn talu costau teithio i’w haelodau neu’n ad-dalu costau cludiant megis bws, gan ddarparu ffurflenni pwrpasol i nodi’r manylion.  Mae PEG hefyd wedi cynhyrchu canllawiau ar gyfer y broses. Cytunodd y bartneriaeth i weithredu yn yr un modd gan ddarparu costau teithio.
10. Unrhyw fater arall

Dywedodd SaG fod prosiect newydd wedi ei lawnsio o dan yr RDP ar gyfer hyrwyddo cynnyrch lleol a bod ynni adnewyddol yn rhan o’r cynllun.  Bydd grant ar gael o hyn at £20,000 ar gyfer 6 grwp cymunedol.  Mae gwahoddiad wedi ei dderbyn ar gyfer aelod o PAG i fod yn rhan o’r panel grantiau.  Cytunwyd i gysylltu yn ôl i egluro na fyddai cynrychiolydd o PAG y tro hwn oherwydd diffyg amser ac adnoddau.
Atgoffwyd aelodau y byddai unrhyw sylwadau ar ‘Gwella Gwynedd Gyda’n Gilydd’ – drafft o’r Strategaeth Gymunedol angen eu gyrru i Aled Price erbyn 13eg Mehefin 2011.


	

	11. Dyddiad y cyfarfod nesaf

Dydd Iau, 1af Medi 2011 am 10.00 o’r gloch ym Mhrifysgol Bangor.

	


